
§ 26, imm. 1 Niogqutissanik eqqussuinermi akitsuultit pillugit Inatsisartut inatsisaata

allanngortinnegarneranik Inatsisartut inatsisaanni nr. 10, 11. november 2000-
imeersumi atortuulersinneqarpoq, inatsisip nuutinnera ilisimatitsissutitut ilanngun-
negarpog.

llanngullugu inatsisip suliarineqaggaarnerani suliat nuutinneri ilanngunneqarput,
taakkunuuna takunegarsinnaavoq inatsisip saqqummiunnegarneranut atatillugu
ajornartorsiuterpiaat illit allaaserisatit isummerfigineqarsimanerat.

Aalajangersakkakkut siunertarinegarpoq ilaatigut ajornannginnerulersitsiniarneq
biiliuteqareersunut ingerlaavartumik biiliutiminnik taarsersuisinnaaneq, ilaatigullu
biiliuteqalerusuttunut nutaanut taamatut inuussutissarsiuteqalersitsinissamut
periarfissiineq.

llluatungaatigut pinngitsoorusunneqgarpoq, biiliutillit sukkasuumik biiliutiminnik
inuinnaat biiliisut tuniniaanikkut iluanaarniarnikkut iluaqutissarsisinnaanissaat.

Aammattaaq maluginiarnegarsimavoq illogarfinni mikisuni / akunnattuni /
anginerusunilu kilometerit ingerlaarfiusartut gassiunerisa assigiinngissutaat,
taamatullu ajornartorsiut illuatungilerniarlugu, kilometerit ingerlaarfiginegarsimasut,
imaluunniit ukiut gaangiuttut qassiuneri naapertorlugit eqqarsaatersuutiginegarpoq
akitsuummik atorunnaarsitsineq taamatuttaaq akilerallarnegarsimasunik
annikillisitsineq,

Isumagqatigivakkit, piffissap ilaaniit allamut pissusissamisoorsinnaammat
isiginiassallugu inatsisiliorneq aalajangersimasoq suli siunertarisamisut
atuunnersoq, maannakkorpiarli pisumi suli isumagarpunga atuuttoq.

Taamaattumik Naalakkersuisunit Akileraartarnermut — Atugarissaarnermullu
Isumaliogatigiissitap inaarutaasumik nalunaarusiaa utaggimaarusunneqarpoq,
tamatumalu kingorna tamakkiisumik akileraarutit akitsuutillu pillugit
sagqummiussagarlutik, soorunami tassunga ilanngullugit taxa-nut eqqussinermi
akitsuutit.

Ikinngutinnersumik inuulluagqusillunga

Nioqqutissiat avataaniit pisiat akitsuuserneqartarnerat pillugu Inatsisartut inatsisaata
allanngortinnissaanut siunnersuut.

(Aningaasagarnermut Naalakkersuisoq)
Saqqummiussaq
Siullermeernera

Naalakkersuisut sinnerlugit matumuuna sagqummiutissavara nioqqutissiat avataaniit pisiat
akitsuuserneqartarnerat pillugu Inatsisartut inatsisaata allanngortinnissanut siunnersuut.

Siunnersuummi anguniagaavoq biilit pigisat taarsernerannut atatillugu taxaatillit aningaasati-
gut oqilisaaviginissaat kiisalu nutaamik qamutaatitaarniartut oginnerusunik atugassaqarnis-
saat.

Siunnersuutigineqarpoq qamutaatillip taxap eqqunneqarnerani akitsuutip affaannaa akilissa-
gaa, affaalu qamutaatillip qularnaveeqqusissallugu. Akitsuut qularnaveeqqusigaq taamaallaat
akilerneqassaaq taxa 250.000 kilometerit angunagit ingerlareersimalluni imaluunniit ukiut
tallimat inorlugit minnerpaamik 175.000 kilometerit ingerlareersimalluni tunineqarpat. Taxa
ukiut pingasut sisamalluunniit gaangiunneranni tunineqarpat akitsuummut qularnaveeqqusius-
sat ukiunut taaneqartunut siullernut tunngatillugu 25%-iat kingullernullu tunngatillugu 10%-
iat kisimi akilerneqassaaq.

Naalakkersuisut siunertarimmassuk akitsuutinik allanngortitsineq isertitatigut allannguutaas-
sanngitsoq Naalakkersuisut togqarsimavaat taxaatillit siunnersuutaat malinniarlugu, tassalu
siunissami taxat nutaat nakkutilliissummik atortulerneqartalissasut taamaalilluni takuneqarsin-
naalersillugu ingerlaarnerup nalaani taxa ilaasoqarsimanersoq, taamaaliornikkut "nalunaarsu-
gaanngitsumik ingerlanikkut" akileraarutitigut annaasat annikillisarniarlugit.

Siunnersuummut matumunnga tunngatillugu Naalakkersuisut taxartarneq pillugu inatsisilior
nissaq sulissutiginiarpaat, ilaatigut pineqassallutik nakkutilliissutinik atortorissaarusersuinis-
saq, pisortanut akiligassanik kinguaattornermi akuersissummik arsaarneqarsinnaaneq kiisalu
piumasarineqassalluni qgamutaatilik biilertualuunniit pineqaatissinneqarsimassanngitsoq taxa-

nik ingerlatsinerup il.il. atornerlunneqaratarsinnaaneranik kinguneqarsinnaasumik.

Taamatut oqaaseqarlunga Naalakkersuisut sinnerlugit nioqqutissiat avataanit pisiat akitsuuser-
sorneqartarnerat pillugu Inatsisartut inatsisaata allannguutissaanut siunnersuut Inatsisartunut
oqaluuserisassanngortippara Akileraartarnermut ataatsimiititaliami suliarineqareeruni aappas-
saaneerlugu suliarineqartussanngorlugu.





Ogaaseqaatit nalinginnaasut

Inunnik angallassissutinik eqqussuinermi akitsuutinik allannguinissamik siunnersuuteqarnermi
pingaarnerutinneqarput taxanik qamutaatillit, qamutaatiminnik taarsiinerminni aningaasaqarniar-
nerannik oqilisaassinissaq kiisalu taxanik qamutaateqarnermik aallartittussat nutaat oqilisaassiffi-
gineqarnissaat. Ilutigitillugu qulakkeerneqassaaq inuit biilii “akitsuutikitsut” taamaattut, taxanik
qamutaatilinnut immikkut iluanaarutaasumik namminerisamik biilitut tuniniagaannginnissaat.

Taamaattumik siunnersuutigineqarpoq inuit biiliisa inunnik angallassissutaannartut atugassat
akitsuutaasa 50 pct.-iisa kisimik biilit eqqunneqarneranni akiligassanngortarnissaat kiisalu inun-
nik angallassissutit ataavartumik minnerpaamik 250.000 km.-inik ingerlaareersimatillugit, ima-
luunniit inunnik angallassissutit ataavartumik sivikinnerpaamik ukiuni 5-ni minnerpaamillu
175.000 km.-inik ingerlaareersimatillugit akitsuutip ilaa kinguartikkallarneqartoq akiligassaajun-
naavittassasoq.

Aammattaaq piumasaavoq inunnik angallassissutit nakkutilliinermut atortulerneqarsimanissaat,
inunnik angallassissutit ingerlaarnerminni ilaasoqarsimanerat tassuunakkut nalunaarsorneqarsin-
naassalluni. Nakkutilliinermut atortoq taxameterip kilometerinik ilaasoqarfiusimasunik kisitsis-
sutaanut naapertuuttumik atuutissaaq.

Inunnik angallassissutit sivikinnerpaamik ukiuni 3-ni imaluunniit minnerpaamik 250.000 km.-
inik ingerlaareersimanngitsut allatut atugassanngorlugit nalunaarsortinneqarnerat ingerlatsinermi
aningaasartuutinut attuumassuteqanngimmat, siunnersuutigineqarpoq taamaattoqartillugu eqqus-
suinermi akitsuutip ilaata kinguartikkallarneqartup tamakkerluni akiligassanngortarnissaa.

Inunnilli angallassissutit ilaat ukiut 3-t 4-1luunniit qaangiutiinnartut inunnik angallassissutigiin-
narneqarnissaminnut naleqqugunnaartarmata siunnersuutigineqarpoq, inunnik angallassissutit
taakku allatut atugassanngorlugit nalunaarsortinneqarsinnaassasut eqqussuinermi akitsuutip ilaata
kinguartikkallarneqartup 25 pct.-iinik 10 pct.-iinilluunniit akiliinikkut, inunnik angallassissutit
inunnik angallassissutitut 115.000 km.-inik 140.000 km.-inilluunniit ingerlaareersimappata.

Eqqussuinermi akitsuutip ilaata kinguartikkallarneqartup akiligassanngorsinnaanera inunnik
angallassissutit allatut atugassanngorlugit nalunaarsortinneqarnissaannut attuumassuteqarmat,
inunnik angallassissutit inunnik angallassissutaaginnartussatut Kalaallit Nunaanni taxanik gamu-
taatilinnut allanut tunineqarpata eqqussuinermi akitsuutip ilaa kinguartikkallarneqartoq akiligas-
sanngussanngilaq. Maleruagassap taamaattup aammattaaq kingunerissavaa taxanik qamutaatillip

nik
pinngitsoortitsinissaq.

Eqqussuinermi akitsuutip ilaata kinguartikkallarneqartup landskarsimut annaasaqaataannginnissaa
pitsaanerpaamik qulakkeerniarlugu siunnersuutigineqarpoq, akitsuutip ilaata kinguartikkallar-
neqartup annertoggataanut naapertuuttumik piginnittup inunnik angallassissutini Akileraartarner-
mi Pisortaqarfimmut qularnaveeqqusiutissagaa, qularnaveeqqusiussinerlu taanna siullertut inissi-
simassasoq. Taxanik qamutaatillip tamanna qinnutigippagu aningaasat qularnaveeqqusiussat taa-
ginnarlugit nalingat ukiut 3-t 4-1lu qaangiunneranni appartinneqarsinnaavoq. GrgnlandsBAN-
KEN-ip Sparbank Vest-illu nalunaarutigaat, pisortat taamatut qularnaveeqqusiinissamik piumasa-
qarnerat siunissami inunnik angallassissutinut aningaasaliisarnissani aningaaseriviit naliliisarnis-
saannut annertuumik allannguuteqartitsissangatinnagu.

Aammattaaq siunnersuutaavoq inunnik angallassissutit namminerisamik atorneqarpata imaluun-
niit akinit kommunalbestyrelsip angissusiligaanit allaanerusunik akeqartitsilluni angallassisoqar-
pat eqqussuinermi akitsuutip ilaata kinguartikkallarneqartup tamakkerluni akiligassanngortarnis-
saa.

Kiisalu siunnersuutaavoq nakkutilliinermut atortoq inunnik angallassissutini ikkunneqarsimasoq
peerneqarpat iluarsaatitinnissaaluunniit pinngitsoortinneqarpat, eqqussuinermi akitsuut tamarmi-
usoq akilernegassasoq, inunnik angallassissutit inunnik angallassissutitut ukiuni gassini kilomete-
riniluunniit qassini ingerlaareersimanerat apeqqutaatinnagu.

Siunnersuut selskabenut Mini Taxa 2 18 18 ApS-imut aamma Taxa 2 22 22 ApS-imut
tusarniaavigineqareerpoq, taakkulu siunnersuutigaat immikkut akuerineqartumik eqqussuinermi
akitsuutip ilaata kinguartikkallarneqartup, akilersornissaanut periarfissiisumik ilanngussiso-
qartariaqarneranik, imaassimassappat taxanik qamutaatillit iluatsitsinerliornikkut “aserortuuin-
navissunik” inunnik angallassisutinik pissarsisimatillutik, imaluunniit iluatsitsinerliornikkut aju-
toortogartillugu inunnik angallassissutit ima ajoqusertigisimatigitillugit, nutaanik pissarsinikkut
imminut akilersinnaanerusumik kinguneqartumik. Naalakkersuisut isumaqarput, inunnik angal-
lassissutinik pissarsinermut pineqartumut oqaaseqaateqarneq nalinginnaasumik inuussutis-
sarsiornermi nalornisoornerup ilagiinnaraa, taamaammallu taxanik qamutaatillit allanik inuus-
sutissarsiuteqartut naligalugit sillimaffigisariagagaat. Taamaammat Naalakkersuisut pissutsit
taaneqartutut isikkoqartillugit, isumaqanngillat Inatsisartut nioqqutissanut eqquissuinermi -
aammalu annissuinermi akitsuutit pillugit inatsisaanni naliginnaasumik akiliisitsinngitsoorsin-
naatitaanerup §8-ini 19-imi 20-ilu periarfissaareernerata saniasigut immikkut akuersissute-
qartinneqarsinnaatitaanerup nutaatut isikkulerlugu pilersitsisogarnissaa pisariaqassasoq.

Siunnersuutip kingunerisaanik landskarsip isertitassatigut annaasassai ukiumut 2 mio. kr.-ussa-

ngatinneqarput, nakkutilliinermulli atortup inunnik angallassissutini nutaani ikkunneqarsimanis-
saanik piumasaqaatip kingunerisaanik angallassinerullu tungaata akileraarusiinermi eqqumaffigi-
neqarnerata annertusarneqarneratigut “nalunaarsorneqanngitsumik ilaasoqarnermi akiliutitigut”
isertinneqartussat kingunerisaannik akileraarutitigut annaasassat ukiumut 2 mio. kr.-inik ikinne-
rulernissaat naatsorsuutigineqarpoq, taamaattumik pisortat isertitassaat ataatsimut isigalugit inun-
nik angallassissutinik eqqussuinermi akitsuummik allannguineq sunniuteqassanngilaq.

Siunnersuut allaffissornermut annikitsuinnarmik sunniuteqassaagq.





Aalajangersakkanut ataasiakkaanut ogaaseqaatit

§ 1-mut

Siunnersuutaavoq inuit biiliinik eqqussuinermi akitsuutip § 1, imm. 1, nr. 21, litra a malillugu
naatsorsorneqartup 50 pct.-ia kisimi gamutit inunnik angallassissutit Kalaallit Nunaannut eqqun-
neqarneranni akiligassanngortassasoq.

Malittarisassaq taamaallaat inunnik angallassissutinut inunnik angallassinerinnarmut atorneqartu-
nut atuuppoq. Inunnik angallassissutit allatut atorneqarpata eqqussuinermi akitsuut tamarmiusoq
akilerneqassaaq. Tassa imaappoq inuit biilii inunnik angallassissutitut allatullu atorneqartut aala-
jangersakkami ilaatinneqanngillat.

Eqqussuinermi akitsuutip affaata kinguartikkallarneqarnissaanut piumasaqaataassaaq akitsuutip
affaa kinguartikkallarneqartoq pillugu qamutaatillip inunnik angallassissutit Akileraartarnermi
Pisortagarfimmut qularnaveeqqusiutissagai, qularnaveeqqusiussinerlu taanna pisortaqarfiup siul-
lertut inissisimaffigissagaa. Qamutaatilik allakkatigut ginnuteqarpat litra c-mi d-milu aalajanger-
sakkat malillugit aningaasat taaginnarlugit nalingat appartinneqarsinnaavoq. Eqqussuinermi akit-
suut kinguartikkallarneqartoq litra b malillugu akiligassaajunnaassappat, akitsuulluunniit kingu-
artikkallarneqartoq akilerneqarpat Akileraartarnermi Pisortaqarfiup qularnaveeqqusiussinerup
atorunnaarsinneqarnissaa isumagissavaa.

Qularnaveeqqusiussinermik isumaqatigiissutip suliarineqarnissaata kiisalu qularnaveeqqusiussi-
nerup Kalaallit Nunaanni Eqqartuussivimmi nalunaarsorneqarnissaata kingusinnerusukkullu
atorunnaarsinneqarnissaata Akileraartarnermi Pisortagarfimmit isumagineqarnissaat, qularn-
aveeqqusiinermi aningaasartuuteqagqunagu. Qularnaveeqqusiineq naqissusiinissamik nassataqas-
sanngilagq.

Aammattaaq eqqussuinermi akitsuutip affaanik kinguartitsigallarnissamut piumasaqaataassaaq
inunnik angallassissutit nakkutilliinermut atortoqarnissaat, tassuunakkut nalunaarsorneqarsin-
naassalluni inunnik angallassissutit ingerlaarnerminni ilaasoqarsimanerat (kilometerit ilaasoqar-
luni ingerlaarsimanerit).

Ingerlatsinermi aningaasartuutit eqqarsaatigalugit siunnersuutigineqarpoq inunnik angallassissutit
ataavartumik sivikinnerpaamik ukiuni 5-ni inunnik angallassissutitut atorneqareersimallutik min-
nerpaamillu 175.000 km.-inik ingerlaareersimallutik allatut atugassanngorlugit nalunaarsortinne

gu. Illoqarfinni anginerusuni inunnik angallassissutit ukiumut kilometerinik amerlanerujussuarnik
ingerlaartarnerat, inunnillu angallassissutit taamaalillutik nungullarnerusarnerat ilisimaneqarmat
aammattaaq siunnersuutigineqarpoq inunnik angallassissutit inunnik angallassissutitut ataa-
vartumik 250.000 km.-inik ingerlaareersimappata aammattaaq eqqussuinermi akitsuummik ki-
nguartikkallarneqartumik akiliisoqassanngitsoq.

Inunnik angallassissutit akitsuutit tungaasigut nalimikkut appariaataat ukiuni siullerni annertuner-
paasarmat, taamatullu ukiuni tulliuttuni minnerusarmat siunnersuutigineqarpoq, inunnik angallas-
sissutit inunnik angallassissutitut ataavartumik sivikinnerpaamik ukiuni 3-ni minnerpaamillu
115.000 km.-inik ingerlaareersut allatut atugassanngorlugit nalunaarsorneqarpata qamutaatilik
akitsuutip kinguartikkallarneqartup 25 pct.-ianik akiliissasoq. Inunnik angallassissutit inunnik
angallassissutitut ataavartumik sivikinnerpaamik ukiuni 4-ni minnerpaamillu 140.000 km.-inik
ingerlaareersimappata qamutaatilik akitsuutip kinguartikkallarneqartup 10 pct.-ianik akiliissaaq.

Kilometerinut piumasaqaatitigut siunnersuutigineqartutigut qulakkeerneqassaaq ilumut inunnik
angallassinerusoq. Kilometerinut piumasaqaatit 115.000 km.-iusut aamma 140.000 km.-iusut nu-
namut tamarmut atuutissapput, amerlassusiliinermilu tunngavigineqarput Upernavimmi inunnik
angallassissutit ukiumut agguaqatigiissillugu ingerlaartarnerannik paasissutissat.

Eqqussuinermi akitsuutip kinguartikkallarneqartup tamakkiisumik ilaannakortumilluunniit akili-
gassanngorsinnaanera inunnik angallassissutit allatut atugassanngorlugit nalunaarsortinneqarne-
rannut imaluunniit piumasaqaatinik naammassinninnginnermut attuumassuteqarmat, inunnik
angallassissutit gamutaatilimmit allamit inunnik angallassinermut atuinnagassatut tunineqarpata
eqqussuinermi akitsuut kinguartikkallarneqartoq akilerneqassanngilagq.

Eqqussuinermi akitsuutip kinguartikkallarneqartup ilaa litra a, b, c aamma d naapertorlugit akiler-
neqassappat akitsuut akiligassanngussaaq akitsuummik kinguartitsigallarnissamut patsisaasut
atuukkunnaarpata. Akitsuusigassat ullormit patsisaasut atuukkunnaarfianniit aallartittumik aki-
lerneqarserlugit gaammammut 2 pct.-inik ernialerneqartassapput. Inunnik angallassissutit allatut
atugassanngorlugit nalunaarsortinneqarnerannut atatillugu toqgaannartumik akiliisoqarpat akit-
suusigassat ernialerneqassanngillat.

Siunnersuutigineqarpoq inunnik angallassissutit nakkutilliinermut atortui ikkunneqarsimasut
peerneqarpata iluarsartinneqarnissaalluunniit pinngitsoortinneqarpat, inunnik angallassissutitut
ukiut gassit kilometerilluunniit gassit ingerlaarsimanerat apeqqutaatinnagu nr. 21, litra a naaper-
torlugu akitsuut tamakkiisoq akilerneqartassasoq. Akitsuusigassaqarpat nakkutilliinermi atortup
ullormit peerneqarfianiit iluarsartinneqarnissaataluunniit pinngitsoortinneraniit akiliisoqarserlugu
akitsuusigassat gqaammammut 2 pct.-inik ernialerneqartassapput.

Siunnersuutigineqarpoq sumiiffinni ataasiakkaani pissutsit immikkut ittut atuutsillugit inunnik

5





angallassissutini nakkutilliinermut atortunik ikkussinissamut piumasaqaatip malinneqannginnis-
saata Naalakkersuisunit immikkut akuersissuteqarfigineqarsinnaanissaa. Sumiiffinni ataasiakkaa-
ni pissutsit immikkut ittut tassaasinnaapput nakkutilliinermut atortumik iluarsaassinissamut su-
miiffimmi nunalluunniit immikkoortuani naammattunik periarfissaqannginneq; sumiiffinni ataa-
siakkaani inunnik angallassisinnaanermut akuersissutit amerlanngitsut “nalunaarsugaanngitsumik
ilaasoqarnermi isertitat il.il.” pillugit nakkutilliinissamut qulakkeeriniutit allat tapullugit. Naalak-
kersuisut immikkut akuersissuteqarnerminnut atatillugu ilaatigut piumasaqaatigisinnaavaat inun-
nik angallassissutit illogarfimmi allami qgamutaatilimmut tunineqarneranni nakkutilliinermut ator-
tunik ikkussuiffigineqarsimanissaat.

Siunnersuutigineqarpoq eqqussuinermi akitsuummik kinguartitsigallarnissamut piumasagaatit
ilassaannik Naalakkersuisut immikkut ittunik nakkutilliinermut maleruagassiorsinnaassasut kiisa-
lu nakkutilliinermut atortumik litra a-mi taaneqartumik ikkussinissamut maleruagassiorsinnaassa-
sut.

§ 2-mut

Inatsisip ulloq 1. januar 2001-imiit atuutilernissaa siunnersuutaavoq, atuutissasorlu inuit biiliinut
inunnik angallassissutaannartut atugassatut ulloq taanna aallarnerfigalugu nunamut eqqussorne-
qartunut. Aammattaaq aalajangersakkami ilaatinneqassapput inuit biilii suli ingerlasimanngitsut
tuniniaasumillu uninngasuutigineqartut.

